
	ՀՀ ֆինանսների նախարարություն
	28 հուկտեմբերի 2024

	1. 
	01/34-3/22568-2024

	· հավելված N 1-ով սահմանվող «Մասնագիտական ուսումնական հաստատությունների ատեստավորված մանկավարժական աշխատողների դրույքաչափի փոփոխության և հավելավճարի սահմանման կարգ»-ի 3-րդ կետի առաջինից-երրորդ  ենթակետերում հավելավճարների տրամադրման մասով նշված «մեկ դրույք ծանրաբեռնվածության համար» բառերը փոխարինել «մանկավարժի աշխատավարձի նկատմամբ» բառերով, 4-րդ ենթակետում՝ «դասավանդող դրույքաչափերի նկատմամբ» բառերը փոխարինել «դասավանդող ժամերին համապատասխան հաշվարկվող մանկավարժական աշխատավարձի նկատմամբ» բառերով:
	
	Ընդունվել է

	· հավելված N 2-ով սահմանվող «Մասնագիտական ուսումնական հաստատությունների տարակարգ ստացած մանկավարժական աշխատողների հավելավճարի սահմանման և հավելավճարի չափի կարգ»-ի 2-րդ կետի առաջինից-երրորդ ենթակետերում նշված «մանկավարժական դրույքի» բառերը փոխարինել «մանկավարժի աշխատավարձի նկատմամբ» բառերով։
	
	Ընդունվել է

	ՀՀ արդարադատության նախարարություն
	19 նոյեմբերի 2024

	2. 
	//46807-2024

	1․ Նախագծի նախաբանում, որպես Նախագծի ընդունման լիազորող նորմ, հղում է կատարված «Մասնագիտական  կրթության և ուսուցման մասին» օրենքի 18-րդ հոդվածի 1-ին մասի 7-րդ կետին, որտեղ սահմանված է հետևյալը՝ 
«ՄԿՈՒ բնագավառում Կառավարությունը հաստատում է ՄՈՒՀ-ի ատեստավորված կամ տարակարգ ստացած մանկավարժական աշխատողների դրույքաչափի փոփոխության և հավելավճարի սահմանման կարգը և չափը.»:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Նախագծով սահմանվում է մասնագիտական ուսումնական հաստատությունների ատեստավորված մանկավարժական աշխատողների դրույքաչափի փոփոխության և հավելավճարի սահմանման կարգը և չափը` համաձայն Նախագծի N 1 հավելվածի և մասնագիտական կրթական ծրագրեր իրականացնող ուսումնական հաստատությունների տարակարգ ստացած մանկավարժական աշխատողների հավելավճարի սահմանման կարգը և չափը` համաձայն Նախագծի N 2 հավելվածի, իսկ ըստ Նախագծի նախաբանում նշված լիազորող նորմերի՝ ՄԿՈՒ բնագավառում Կառավարությունը հաստատում է ՄՈՒՀ-ի ատեստավորված կամ տարակարգ ստացած մանկավարժական աշխատողների դրույքաչափի փոփոխության և հավելավճարի սահմանման կարգը և չափը:
Ելնելով վերոգրյալից՝ առաջարկում ենք Նախագծի 1-ին կետի 2-րդ ենթակետը և Նախագծի N 2 հավելվածի վերնագիրը համապատասխանեցնել Նախագծի նախաբանում հղում կատարված լիազորող նորմերի դրույթներին: 
	
	Ընդունվել է

	2․ «Մասնագիտական  կրթության և ուսուցման մասին» օրենքի 35-րդ հոդվածի 6-րդ մասի համաձայն՝ միջնակարգ կրթության երրորդ մակարդակին համապատասխան առարկայական ծրագիր վարող դասախոսը կարող է ատեստավորվել և տարակարգ ստանալ «Հանրակրթության մասին» օրենքով սահմանված՝ ուսուցչի վերապատրաստման, ատեստավորման և տարակարգի շնորհման ընթացակարգով։
Հիմք ընդունելով վերոգրյալը՝ առաջարկում ենք հանել Նախագծի 2-րդ կետը, քանի որ տվյալ հարաբերությունները արդեն իսկ կարգավորված են հիշյալ օրենքով։
Վերոնշյալը դիտարկումը վերաբերում է նաև Նախագծում առկա հիշյալ օրենքից փոխառված այլ կարգավորումներին։ 
	
	Ընդունվել է

	3․ Իրավական որոշակիության սահմանադրական սկզբունքից ելնելով՝ անհրաժեշտ է Նախագծի N 1 հավելվածի 2-րդ կետում հստակեցնել «Սույն կետով սահմանված դրույքաչափը նվազեցման ենթակա չէ» ձևակերպումը, քանի որ տվյալ պարագայում պարզ չէ, թե խոսքը որ դեպքում և ինչ նվազեցման մասին է։
Միաժամանակ անհրաժեշտ է նաև Նախագծի N 1 հավելվածի 5-րդ կետում հստակեցնել, թե ատեստավորման կարգի 40-րդ կետի 1-3-րդ ենթակետերով սահմանված արդյունքների դեպքում մանկավարժական աշխատողը որքան ժամանակահատվածում կարող է իր նախաձեռնությամբ երկրորդ անգամ դիմել և մասնակցել ատեստավորման գործընթացին` օգտվելով նշված կետում նախատեսված առավելություններից։ 
	
	Ընդունվել է
Երկրորդ պարբերությամբ ներկայացված առաջարկությունը հաշվի առնելով, Նախագծի N 1 հավելվածի 5-րդ կետում խմբագրվել է՝ հիմք ընդունելով 2024 թվականի փետրվարի 7-ի ՀՀ կրթության, գիտության, մշակույթի և սպորտի նախարարի 07-Ն հրամանի 1-ին հավելվածով հաստատված կարգի 17-րդ կետը՝ Վերջին ատեստավորումից հետո մինչև հաջորդ ատեստավորումն ընկած ժամանակահատվածում Մանկավարժական աշխատողը կարող է մասնակցել իր միջոցների հաշվին նախարարության կողմից երաշխավորած կազմակերպությունների դասընթացներին, սակայն հստակ ժամկետ չի սահմանվել՝ ելնելով մասնագիտական կրթության առանձնահատկություններից և այն հանգամանքից, որ նախարարությունը չի նախատեսում յուրաքանչյուր տարի կազմակերպել նույն ուղղությամբ վերապատրաստում և ատեստավորում:

	4․ Նախագծի N 1 հավելվածի 3-րդ կետի 4-րդ ենթակետի համաձայն՝ հավելավճարը հաշվարկվում է միայն ատեստավորված ուղղությամբ բոլոր հաստատություններում փաստացի դասավանդող ժամերին համապատասխան հաշվարկվող մանկավարժական աշխատավարձի նկատմամբ, իսկ Նախագծի N 1 հավելվածի 6-րդ կետի համաձայն՝ ատեստավորում անցած մանկավարժական աշխատողը ատեստավորում անցած ուղղությամբ համատեղությամբ աշխատելու դեպքում հավելավճար ստանում է և՛ հիմնական, և՛ համատեղությամբ աշխատավայրից, որոնց հանրագումարային ծանրաբեռնվածությունը չի կարող գերազանցել աշխատանքային օրենսգրքով սահմանված առավելագույն աշխատաժամանակը:
Տվյալ պարագայում անհրաժեշտ է հստակեցնել, թե արդյոք ատեստավորում անցած մանկավարժական աշխատողը ատեստավորում անցած ուղղությամբ համատեղությամբ աշխատելու դեպքում հավելավճար ստանալու է և՛ հիմնական, և՛ համատեղությամբ աշխատավայրից՝ յուրաքանչյուր աշխատավայրում, ատեստավորված ուղղությամբ բոլոր հաստատություններում փաստացի դասավանդող ժամերին համապատասխան հաշվարկվող մանկավարժական աշխատավարձի նկատմամբ հաշվարկվող հավելավճարի չափով, թե միայն տվյալ հաստատություններում փաստացի դասավանդող ժամերին համապատասխան հաշվարկվող մանկավարժական աշխատավարձի նկատմամբ հաշվարկվող հավելավճարի չափով։

	
	Ընդունվել է

	Սոցիալական նախարարական նիստի ընթացքում ներկայացված առաջարկության հիման վրա  որոշման նախագծում փոխվել է որոշման 1-ին կետի 1-ին ենթակետն ուժի մեջ մտնելու ժամկետը:
	
	



